
QORTI TAL-MAGISTRATI
(GHAWDEX)
(GURISDIZZJONI SUPERJURI)
(SEZZJONI TAL-FAMILJA)

MAGISTRAT DR.
PAUL COPPINI

Seduta tat-22 ta' Gunju, 2007

Citazzjoni Numru. 13/2005

Tania Bulttigieg .
VS
Paul Angel Formosa .
[I-Qorti ,

Rat i¢-Citazzjoni li permezz taghha I[-attrici,
ppremettiet:

wara li

i z-zwieg apparentement ikkontrattat bejn il-partijiet
kontendenti fit-tnejn u ghoxrin (22) ta' frar tas-sena elfejn
(2000) — certifikat taz-zwie§g 7/2000 anness u markat
bhala Dokument A — kien null kif ser jigi ppruvat
dettaljatament fil-kors tal-kawza, minhabba li I-kunsens
tal-attrici kien vizzjat b'difett serju ta' diskrezzjoni ta'
gudizzju fuq il-hajja mizzewga jew fuq id-drittijiet u d-

dmirijiet essenzjali taghha, jew b'anomalija psikologika
serja li ghamlitha impossibbli ghall-istess konvenut |i jaqdi
l-obbligazzjonijiet essenzjali taz-zwieg, ai termini tal-
artikolu 19 (1) (d) tal-Kap 255 Dwar iz-Zwieg ;

Ukoll li z-zwieg ta' bejn il-partijiet kontendenti kien null
minhabba li I-kunsens tal-attri¢i kien inkiseb bl-eskluzjoni
pozittiva taz-zwieg innifsu, jew ta' xi wiehed jew aktar mill-
elementi tal-hajja mizzewga jew tad-dritt ghall-att taz-
zwieg a tenur tal-artikolu 19 (1) (f) tal-Kap 255 Dwar iz-
Zwieg ;

Ukoll li z-zwieg ta' bejn il-partijiet kontendenti kien null
minhabba |i I-kunsens tal-konvenut ghar-rabta taz-zwieg
kien ikkondizzjonat, ai termini tal-artikolu 19 (1) (g) tal-
Kap. 255 ;

Ukoll li z-zwieg ta' bejn il-partijiet kontendenti kien null
minhabba li I-kunsens tal-attri¢i kien inkiseb b'gerq dwar il-
kwalita' tal-parti I-ohra u li mix-xorta taghha kienet tfixkel
serjament il-hajja mizzewda, ai termini tal-artikolu 19 (1)
(c) tal-Kap 255, kif ukoll kien vizjat minhabba biza u
vjolenza morali, kif jigi pruvat dettaljatament waqt is-
smiegh tal-istess kawza .

Talbet lill-konvenut jghid ghaliex m’ghandhiex din il-Qorti :

1. L-imsemmi zwieg |i sar bejn il-
kontendenti fit-tnejn u ghoxrin (22) ta' Frar 2000 kien null
u bla effett sa mill-ewwel gurnata tieghu minhabba r-
ragunijiet u kawzali hawn fug imsemmija jew xi wahda jew
aktar minnhom, kif jigi pruvat waqt it-trattazzjoni tal-kawza

2. Tiddikjara lilek konvenut responsabbli
ghan-nullita' ta' dan iz-zwieg ;

3. Taghti dawk [-ordnijiet u provediment
sabiex iz-zwieg hekk dikjarat null jigi debitament registrat
fir-Registru Pubbliku ta' Ghawdex ghal kull fini u effett tal-
ligi ai termini tad-dispozizzjonijiet tal-istess Kap. 255 Dwar
iz-zwieq .

Bl-ispejjez .

Bl-ingunzjoni tal-konvenut ghas-subizzjoni li ghaliha minn
issa huwa imharrek .

Rat id-dikjarazzjoni tal-fatti ta’ I-attrici debitament
ikkonfermata bil-gurament taghha .

Rat ir-riferta pozittiva tal-konvenut li minkejja li §ie notifikat
b'din il-kawza fis-7 ta' Settembru 2005 ghazel li jibga'
kontumaci .

Rat [-atti |-ohra kollha tal-kawza, inkluzi |-verbali tax-
xhieda mismugha, |-affidavits u dokumenti esebiti .
Rat in-nota ta' I-Osservazzjonijiet ta' I-attrici .

Ikkunsidrat :

i permezz tal-kawza prezenti I-attrici qed titlob
dikjarazzjoni ta’ nullita’ taz-zwieg taghha mal-konvenut
ghax allegatament :

1. il-kunsens tal-konvenut ghal dan iz-
zwieg kien ivvizzjat minhabba f'difett serju ta' diskrezzjoni
ta' gudizzju fuq il-hajja mizzewga jew fuq id-drittijiet u d-
dmirijiet essenzjali taghha, jew b'anomalija psikologika
serja li ghamlitha impossibbli ghall-istess konvenut |i jaqdi
|-obbligazzjonijiet essenjali taz-zwieg ;

2. il-kunsens ta' l-attrici kien inkiseb bl-
eskluzjoni pozittiva taz-zwiegq innifsu, jew ta' xi wiehed jew
aktar mill-elementi tal-hajja mizzewga jew tad-dritt ghall-
att taz-zwieg ;

3. il-kunsens tal-konvenut ghar-rabta taz-
zwieg kien ikkondizzjonat ;

4. il-kunsens ta' I-attrici kien inkiseb b'gerq
dwar il-kwalita' tal-parti I-ohra li mix-xorta taghha kienet
tfixkel serjament il-hajja mizzewga ;

5. il-kunsens taghha kien ukoll vizzjat
minhabba biza u vjolenza morali .

llli I-prova ta’ kwalunkwe wahda minn dawn ir-ragunijiet,
kollha elenkati taht I-artikolu 19 tal-Kap. 255, hija
suffi¢jenti biex tirrendi zwieg null skond il-ligi taghna . |II-
kompitu ta’ din il-Qorti huwa ghalhekk li tara u tezamina
jekk ic-cirkostanzi partikolari tal-kaz in ezami, jistghux
iwassluha ghall-konkluzjoni illi tezisti xi wazda minn dawn
ir-ragunijiet li tirrendi zwieg null skond |-Att dwar iz-Zwieg .

L-attrici ssostni illi hija giet imgeghla mill-genituri taghha
sabiex tizzewweq lill-konvenut semplicement ghax kienet
harget tgila minn relazzjoni qasira li kellha mieghu . Infatti
jirrizulta mid-dokumenti esebiti illi I-kontendenti zzewgu fit-
22 ta' Frar 2000" u t-tarbija twieldet fis-16 ta' Gunju 2000,
u ¢ioe' ingas minn erba' xhur wara . Zgur ghalhekk illi din
it-tarbija giet konc¢epita qabel iz-zwieg .

Din ir-raguni mressqa mill-attri¢i hija dik kontemplata fl-
artikolu 19(1)(a) tal-Ligi taz-Zwieg . Fuq il-vjolenza bhala
vizzju tal-kunsens u ghalhekk raguni ghan-nullita’ ta’
zwieg il-Borsari jghid illi :

“Che la violenza sia contraria alla liberta’ del consenso nel
matrionio come in qualsivoglia altra convenzione
umana,non e’ chi dubiti . Eppure, ben considerando, si
vede che nell’atto pratico il dolo puo’ influire ancor piu’
della violenza, che cessa nell’aula serena del magistrato e
alla sua presenza, sicche’ in quel momento siete
perfettamente libero . Per contro, voi rimanete sotto la
impressione dei tanti artifici che hanno condotto a quel
passo,e piu' tardi soltanto vi sara' dato di scoprire
I'inganno .

La violenza e’ fisica o morale: essa deve presentare i
caratteri che sono divisati negli articoli 1112, 1113 e 1114,
e costituiscono la teoria della violenza in quanto e’ causa
di nullita’ dei contratti . Apprezzarla nelle sue circostanze

! Dok. A anness ma¢-¢itazzjoni a fol. 5 tal-process .
2 ara certifikat tat-twelid a fol. 17 . .

concrete e’ ufficio del giudice, che in materia si grave
come la presente, vorra’ ben essere persuaso che il
matrimonio e’ stato il prodotto diretto e certo di una
violenza irresistibile” (Commentario del Codice Civile
Italiano : ed. 1871 # 279 pag. 400) .

ll-gurista fran¢iz Toullier jidhol iktar fid-dettal u jispjega
fug din ir-raguni ta’ nullita’ illi :

..... il costringimento puo’ essere morale e nascosto : lo
spirito puo’ essere costretto, sebbene il corpo sia libero .
Tale costringimento puo’ provenire o da cattivi trattamenti,
o da minacce anteriori al momento della celebrazione del
matrimonio : il timore che ne risulta puo’ esser tale che
determini la persona costretta a dare suo malgrado
innanzi l'uffiziale dello stato civile un consenso libero in
apparenza .

Vi ha dunque allora consenso da parte di chi agisce per
timore, perche’ egli si determina con un atto di sua
volonta’ esequito con riflessione, la sua scelta cade sopra
due cose, ad ambe le quali egli in verita’ ripugna, ma egli
in fine sceglie, e non ci ha scelta senza volonta’ o senza
consenso .

Se vi ha una specie di volonta’ nella persona che
ama meglio contrarre un matromonio di sua ripugnanza
che esporsi ad un male maggiore, la sua liberta’ e’
relattiva ed il costringimento e assoluto . Il consenso
imperfetto che ella da’ al matrimonio, coincide colla
volonta’ di non contrarlo, se non vi era forzata con un
illegale costringimento . Un simile consenso non puo’
essere valido, perche’ non e’ libero . Il matrimonio e’
dunque nullo, quando anche’ l'altro sposo non fosse
autore ne’ complice della violenza, quando anche egli
I'avesse ignorata, art. 1111; con piu’ di ragione se egli
fosse stato a parte della violenza . Imperocche’ allora egli
non avrebbe piu’ diritto ad accettare una promessa
estorta con una violenza a Ilui imputabile, e di cui e’
obbligato a riparare le conseguenze, egualmente che a
risarcire il danno che ne ha sofferto la persona violentata .

Non ogni specie di costringimento basta per annulare il
consenso . Uopo e' che la violenza sia tale da fare
impressione “sopra una persona ragionevole, e possa
ispirare il timore di esporre la persona propria o le facolta’
ad un male considerevole e presente . Si riguardano in
questa materia la eta’, il sesso e la condizione delle
persone’(art. 1112) .

..... E’ di necessita’ in fine che il costringimento abbia
direttamente per oggetto il matrimonio.”

(Il Diritto Civile Francese, 2da ed. Napoletana —1830 ;
Della violenza o del costringimento pag. 355 — 356) ; (ara
wkoll sentenza tal-Prim’Awla tal-15.7.1983 (Imhallef W.
Gulia j.) u ohra ta’ din il-Qorti tas-7.3.1986 (Mag. N.
Cuschieri) dwar annullament ta’ zwieg ghal ragunijiet
simili ta’ vjolenza fizika u morali u/jew biza’ bhala vizzju
tal-kunsens, b’applikazzjoni wkoll tal-prinCipji generali tal-
kuntratti) .

Applikati dawn il-prin¢ipji ghall-kaz in ezami insibu illi
jirrizulta mill-affidavit ta’ I-attriéi,” illi din harget tgila wara
relazzjoni qasira ta’ ftit xhur mal-konvenut meta kellha
ghoxrin sena, u t-tarbija twieldet I-Istati Uniti ta' I-Amerika
kwazi erba' xhur wara li I-kontendenti zzewgu f'¢erimonja
éivili fGhawdex” . Fi kliem l-istess attriéi :

"L-unika motiv ghaliex jiena zzewwigt kienet din it-tqala
mhix mistennija . Ma kelli I-ebda hsieb la jiena u lanqas
Paul Angel li nizzewgu . Dak iz-Zmien jien kelli ghoxrin
sena u Paul Angel Formosa kien tlett xhur akbar minni .
Kien ilna biss ftit xhur nohorgu flimkien .  Kienet
semplicement avventura . ... ll-genituri tieghi huma
persuni tal-antik, b'sens kbir ta' morali u qgatt ma
immaginaw |li wahda minn uliedhom sejra tohrog tqila
qabel iz-zwieg . Missieri bidwi u dejjem hadem fir-raba’ ...

Ghaldagstant wiehed jista jimmagina f'dan ix-xenarju
x'pandemonju ngala’ meta jien sirt tgila minn Paul Angel
Formosa . Ommi dak iz-Zzmien kienet ukoll tqila b'ohti z-
zghira li lum ghandha sitt snin u I-inkwiet ma kienx jghodd

*afol. 12 -15.
* ara certifikati relattivi esebiti fil-process .

ghaliha . Ghal xahrejn shah kont hbejt mill-genituri tieghi li
kont tqila . Lil Paul Angel Formosa ghidtlu li kont tqila .
Qabdu paniku shih ghaliex huwa kellu I-hsieb li jmur I-
Amerika biex taparsi jsib xoghol hemm u jrabbi I-ghaqal .
Huwa ma riedx li dan il-pjan tieghu jisfa fix-xejn .

Bdejt inhoss Ili ma ghandix fuq min nistrieh u minn kif beda
Jagixxi Paul Angel bdejt inhossni wahdi fbahar imqalleb .
Wara xi xahrejn kelli nghid lill-genituri tieghi bit-tqala ghax
ma kelli I-ebda triq ohra, kont bdejt nidher u kont inkun ma
niflahx hafna . Wiehed jista' jimmagina x'pandemonju
inqala’ fid-dar b'missieri jghajjat Ii ser joqtolni u qalli li ahjar
nitlag 'l barra mid-dar ghaliex kont id-dizunur tal-familja .
Ommi zammet kwieta imma kienet dejjem tibki u tipprova
tikkalma l-affarijiet . Qaltli biex nizzewweg u nserhilha
rasha ghax hi kienet tqgila wkoll u I-inkwiet ma kienx
Jjghodd ghaliha . Qaltli li kien ikun tort tieghi li kieku grat xi
haga lil dik it-tarbija li kienet qed iggorr hi .  ll-genituri
tieghu riduna nizzewgu wkoll u kelli hafna pressure min-
naha tommu . Kienet mara fuq taghha hafna . Din ukoll
qabadha ferh ta' genn ghax qalet li issa ser nigu f'ilsien in-
nies . Jien bzajt minnha ghax kienet tidher li kollox kif
tghid hi u sirt naf li mhux ta' min imur kontra I-kelma
taghha .

Jien kont ili nirrifletti dwar x'sejra naghmel b'hajti u xtaqt li
ma nizzewigx ghax lil Paul Angel Formosa ma kienx ili
nafu hafna u kont naf Ii huwa xtaq biss li jitla' I-Amerika ...
Meta tkellimt mal-genituri tieghi qaluli li la zbaljajna irridu
ngorru r-responsabilita’ ahna u riduna nizzewgu akkost ta'
kollox . Riedu li binti jkollha missier fil-familja u ma tkunx
illegittima . Ma kelli I-ebda triq ohra hlief li nizzewweg® .

Dwar dawn il-fatti |-attrici giet ikkorroborata sew minn
ommha kif ukoll minn missierha .

Infatti Jane Buttigieg, omm l-attrici, stqarret illi :

"lllum wara Ii ghaddejna mill-inkwiet kollu, jien u
missierha, nghid li ghamilna zball kbir li uzajna pressjoni

% ara affidavit ta' I-attri¢i a fol. 12 - 13 .

kbira fugha biex tizzewweg . Konna nahsbu li z-zwieg
kien is-soluzzjoni tal-problema u li zewgha, ghalkemm ma
kienx matur, malli titwieled it-tarbija kien sejjer irabbi ftit ta’
ghaqal u li t-tarbija kienet ser tghaggadhom bejniethom"®

Hekk ukoll Mario Buttigieg, missier I-attrici, ammetta illi:

" Dejjem intambru fugha biex tara I-kumpanija ma' min
taghmilha u biex twarrab il-kumpanija hazina . Kont nibza'
hafna li xi hadd mill-hbieb idahhalha fil-vizzju tad-droga u
fug kollox kont inwissiha biex toqghod attenta u ma
taghmel xejn li wara kien jiddispjaciha dwaru . Kont
inwissiha li jekk hija tohrog tqila ma kelliex ghalfejn tersaq
aktar lejn id-dar tieghi. ... Meta kellha ghoxrin sena sirt naf
li gieghda tohrog ma' ¢ertu Paul Angel Formosa ... Wara
ftit faqget is-sajjetta fil-bnazzi . Gara dak Ii jiena kont
dejjem nibza' li jigri . Kienet gurnata niftakar tal-Hadd u
wara li dhalt lura d-dar mill-quddies, sibt lil marti u lil-binti
fuq il-mejda tal-k¢ina . Marti kienet b'ghajnejha homor .
Kien jidher li kienet geghda tibki . Binti kienet bil-qeghda .
Ghedtilhom x'gara . Marti qaltli biex noqghod bil-qeghda .
Bdiet tghid xi kliem u fl-ahhar qaltli li Tania kienet harget
tgila minn ta' Paul Angel Formosa . Ridt l-art tiblani . 1d-
demm tela' kollu ghar-rasi u b'rabja qlibt is-siggu tal-k¢ina
fl-art u mort nigri lejn binti u labtilha dagga go wi¢cha ...
Ma kontx naf x'ser nagbad naghmel ... Hsibt u hsibt u
ghamilt ljieli shah ma norqodx . Ma ridtx li n-nies jghidu
bina u fuq kollox ridt li t-tarbija ma tkunx imnizzla ta' xi
unknown father imma ridt i din ikollha missier . Ghalhekk
wara qisu xi xahar kellimt lil Tania u ghidtilha li hemm
bzonn li terga' tirranga ma' Paul Angel Formosa u jahsbu
biex jizzewgu fl-interess tat-tarbija u fuq kollox sabiex in-
nies ma jkomplux jghidu bina . Ommha kienet ta' I-istess
opinjoni . Tanja ma riditx tizzewweg . Qaltilna Ii hija kienet
tahdem bhala 'facilitator' u bil-paga taghha kienet tghix
hija u kellha biex trabbi u tmantni t-tarbija taghha . Bqajna
nezercitaw pressjoni fugha u jiena anki wissejtha li jekk
hija ma kienitx sejra tizzewwedg, ma kellhiex ghalfejn
thares lejn wicéi aktar . Frott tal-pressjoni li jiena u marti

® ara affidavit taghha a fol. 34 .

I

ghamilna fugha, hija fl-ahhar ipperswadiet ruhha Ii terga
tagbad ma' Paul Angel Formosa bl-iskop li huma jizzewgu
mill-aktar fis possibbli." ’

Huwa evidenti minn dan kollu illi I-attrici ma kienitx libera
fl.ghazla taghha illi tizzewweq lill-konvenut . Fil-
preokkupazzjoni taghhom biex in-nies ma jghidux bihom u
li t-tarbija ma tkunx illegittima, il-genituri ta' I-attri¢i uzaw
hafna pressjoni morali fugha biex jikkonvincuha kontra kull
rieda taghha sabiex tizzewweq lill konvenut, kif ukoll
ghamlet omm I-istess konvenut, ghalkemm forsi mhux
dagstant b'mod konvin¢enti dags kemm kienu |-genituti
taghha . Missier [-attrici, hekk kif sar jaf Dbit-tqala
ghamilhielha ¢ara li jekk ma tizzewwigx malajr kienet ser
tiksirha ghal kollox mieghu . Ta' bniedem b'fehmiet
pjuttost tradizzjonali, I-akbar preokkupazzjoni tieghu kien li
ma johlogx skandlu man-nies u mhux li bintu kienet ser
taghmel pass bhal dan kontra I-volonta' taghha u bil-
konsegwenzi koroh kollha li tali zwieg sfurzat x'aktarx kien
ser igib fugha . L-istess ghamlet ommha, li flok appoggjat
lil bintha fis-sitwazzjoni difficli li sabet ruhha fiha, kienet ta'
l-istess fehma ta' zewgha u bl-iskuza li seta' jigri xi haga
lit-tqala taghha, kompliet tikkonvinci lill-attri¢i sabiex
tizzewweg lill-konvenut, minkejja li din assolutament ma
rieditx taghmel hekk .

Jirrizulta ghalhekk sodisfacentement ippruvat illi dan iz-
zwieg kien ivvizzjat bil-vjolenza morali u biza‘ fil-grad
spejgat fil-principji legali hawn fug esposti . Din il-vjolenza
giet ezercitata da parti tal-genituri ta' I-attrici, li unikament
ghall-wi¢¢ in-nies hassew il-bzonn li jgieghlu lil binthom
tizzewweg lill-konvenut, u dana minghajr ma thallitilha
ebda ghazla libera .

Ghaldagstant m’hemm I[-ebda raduni ghaliex din il-Qorti
ghandha tezamina r-ragunijiet I-onra msemmija mill-attrici
fic-Citazzjoni taghha ghaliex I-istess zwieg kien null .

Ghal dawn il-motivi, tiddecidi |-kawza billi, tilga’ t-talba
attrici u tiddikjara li z-zwieg bejn il-kontendenti li sar fit-

" ara affidavit tieghu a fol. 36 — 37 .

tnejn u ghoxrin (22) ta’ Frar tas-sena elfejn (2000) kien
null u bla effett ghall-finijiet u effetti kollha tal-Ligi mill-
ewwel gurnata tieghu minhabba vjolenza morali u biza’ a
tenur ta’ I-artikolu 19 (1)(a) tal-Kap. 255 .

L-ispejjez tal-kawza, billi ma rrizultax illi I-konvenut kellu xi
sehem fil-vjolenza morali subita mill-attrici, ghandhom jigu
ssoportati mill-istess attrici .

Fl-ahharnett tordna illi kopja uffi¢¢jali ta’ din is-sentenza
tigi notifikata lid-Direttur tar-Registru Pubbliku ghal
Ghawdex sabiex isiru d-debiti notamenti fuq |-Att ta’ Zwieg
relattiv skond il-ligi .

< Sentenza Finali >

